
საქმე # 020141318700050536

საქართველოს უზენაესი სასამართლო

განაჩენი
საქართველოს სახელით

საქმე№48აგ-18

თბილისი

ყ-----–---–- ე---–---, 48აგ-18 18 სექტემბერი, 2018

წელი

საქართველოს უზენაესი სასამართლოს

სისხლის სამართლის საქმეთა პალატამ შემდეგი შემადგენლობით:

პაატა სილაგაძე (თავმჯდომარე),

პაატა ქათამაძე, გიორგი შავლიაშვილი

ზეპირი მოსმენის გარეშე განიხილა მსჯავრდებულ ე---–--- ყ-----–---–-ს საკასაციო

საჩივარი ახლად გამოვლენილ გარემოებათა გამო ქუთაისის სააპელაციო

სასამართლოს სისხლის სამართლის საქმეთა პალატის 2018 წლის 31 იანვრის

განაჩენზე.

ა ღ წ ე რ ი ლ ო ბ ი თ ი ნ ა წ ი ლ ი :

1. ქუთაისის საქალაქო სასამართლოს 2014 წლის 18 მარტის განაჩენით ე---–--- ყ-

----–---–-, - დაბადებული 1967 წელს, - ცნობილ იქნა დამნაშავედ საქართველოს

სსკ-ის 260-ე მუხლის მე-2 ნაწილის „ა“ ქვეპუნქტით (დიდი ოდენობით - 0,

0000035 გრამი ნარკოტიკული საშუალება „დეზომორფინის“ შეძენა და შენახვა)

და სსკ-ის 55-ე მუხლის გამოყენებით სასჯელად განესაზღვრა 5 წლით

თავისუფლების აღკვეთა, საიდანაც იმავე კოდექსის 50-ე მუხლის საფუძველზე

1 წელი და 6 თვე განესაზღვრა სასჯელაღსრულების დაწესებულებაში

მოსახდელად, ხოლო 3 წელი და 6 თვე ჩაეთვალა პირობით, იმავე გამოსაცდელი

ვადით.

ე---–--- ყ-----–---–ს „ნარკოტიკული დანაშაულის წინააღმდეგ ბრძოლის შესახებ“

საქართველოს კანონის თანახმად, 5 (ხუთი) წლით ჩამოერთვა: სატრანსპორტო

საშუალების მართვის, საადვოკატო საქმიანობის, პედაგოგიური

საგანმანათლებლო დაწესებულებაში საქმიანობის, სახელმწიფო და

ადგილობრივი თვითმმართველობის სახაზინო (საბიუჯეტო)

დაწესებულებებში - საჯარო ხელისუფლების ორგანოებში საქმიანობის,

პასიური საარჩევნო უფლება, იარაღის დამზადების, შეძენის შენახვისა და

ტარების უფლებები, ხოლო 10 (ათი) წლით - საექიმო ან/და ფარმაცევტული

საქმიანობის, აგრეთვე აფთიაქის დაფუძნების, ხელმძღვანელობის ან

წარმომადგენლობის უფლებები.

2. ქუთაისის სააპელაციო სასამართლოს სისხლის სამართლის საქმეთა

პალატის 2015 წლის 21 აგვისტოს განაჩენით დაკმაყოფილდა ე---–--- ყ-----–---–-ს

შუამდგომლობა ახლად გამოვლენილ გარემოებათა გამო განაჩენის

გადასინჯვის შესახებ და ქუთაისის საქალაქო სასამართლოს 2014 წლის 18

მარტის განაჩენში შევიდა შემდეგი ცვლილება:

მსჯავრდებულ ე---–--- ყ-----–---–-ს ქმედება, გათვალისწინებული საქართველოს

სსკ-ის 260-ე მუხლის მე-2 ნაწილის „ა“ ქვეპუნქტით (დანაშაულის ჩადენის

დროს მოქმედი რედაქცია), გადაკვალიფიცირდა სსკ-ის 260-ე მუხლის მე-3

ნაწილის „ა“ ქვეპუნქტზე (2015 წლის 8 ივლისის რედაქცია). დანარჩენ ნაწილში

ქუთაისის საქალაქო სასამართლოს 2014 წლის 18 მარტის განაჩენი დარჩა

უცვლელად.

3. 2018 წლის 10 იანვარს ქუთაისის სააპელაციო სასამართლოს სისხლის

სამართლის საქმეთა პალატას ახლად გამოვლენილ გარემოებათა გამო

შუამდგომლობით მიმართა მსჯავრდებულმა ე---–--- ყ-----–---–მა, რომელმაც

საქართველოს საკონსტიტუციო სასამართლოს 2017 წლის 13 ივლისის

გადაწყვეტილების საფუძველზე მოითხოვა განაჩენის გადასინჯვა და კანონით

გათვალისწინებული ყველა შეღავათის გავრცელება.

4. ქუთაისის სააპელაციო სასამართლოს სისხლის სამართლის საქმეთა

პალატის 2018 წლის 31 იანვრის განაჩენით მსჯავრდებულ ე---–--- ყ-----–---–-ს

შუამდგომლობა დაკმაყოფილდა და ქუთაისის სააპელაციო სასამართლოს

სისხლის სამართლის საქმეთა პალატის 2015 წლის 21 აგვისტოსა და ქუთაისის

საქალაქო სასამართლოს 2014 წლის 18 მარტის განაჩენებში შევიდა შემდეგი

ცვლილება:

მსჯავრდებული ე---–--- ყ-----–---–- გათავისუფლდა საქართველოს სსკ-ის 260-ე

მუხლის მე-3 ნაწილის „ა“ ქვეპუნქტით (2015 წლის 8 ივლისის რედაქცია)

შეფარდებული სასჯელის - 5 წლით თავისუფლების აღკვეთისაგან, მათ შორის

- პირობითი მსჯავრისა და გამოსაცდელი ვადისაგან.

ქუთაისის სააპელაციო სასამართლოს სისხლის სამართლის საქმეთა პალატის

2015 წლის 21 აგვისტოსა და ქუთაისის საქალაქო სასამართლოს 2014 წლის 18

მარტის განაჩენები დანარჩენ ნაწილში დარჩა უცვლელად.

5. აღნიშნული განაჩენი საკასაციო წესით გაასაჩივრა მსჯავრდებულმა ე---–--- ყ-

----–---–მა. კასატორი საკასაციო საჩივრით ითხოვს „ნარკოტიკული დანაშაულის

წინააღმდეგ ბრძოლის შესახებ“ საქართველოს კანონის საფუძველზე

ჩამორთმეული უფლებების აღდგენას.

ს ა მ ო ტ ი ვ ა ც ი ო ნ ა წ ი ლ ი :

1. საკასაციო პალატამ შეისწავლა საქმის მასალები, შეამოწმა საკასაციო

საჩივრის საფუძვლიანობა და დაასკვნა, რომ მსჯავრდებულ ე---–--- ყ-----–---–-ს

საკასაციო საჩივარი არ უნდა დაკმაყოფილდეს და გასაჩივრებული განაჩენი

უნდა დარჩეს უცვლელად შემდეგ გარემოებათა გამო:

2. საქართველოს საკონსტიტუციო სასამართლოს 2017 წლის 13 ივლისის

გადაწყვეტილების თანახმად, ძალადაკარგულად იქნა ცნობილი საქართველოს

კონსტიტუციის მე-17 მუხლის მე-2 პუნქტთან მიმართებით საქართველოს

სისხლის სამართლის კოდექსის 260-ე მუხლის მე-3 ნაწილის ის ნორმატიული

შინაარსი, რომელიც ითვალისწინებს სისხლისსამართლებრივი სასჯელის

სახით თავისუფლების აღკვეთის გამოყენების შესაძლებლობას „ნარკოტიკული

საშუალებების, ფსიქოტროპული ნივთიერებების, პრეკურსორებისა და

ნარკოლოგიური დახმარების შესახებ“ საქართველოს კანონის დანართი №2-ის

33-ე ჰორიზონტალურ გრაფაში განსაზღვრული, მოსარჩელის მიერ სარჩელით

სადავოდ გამხდარი ოდენობით (0,00009 გრამი) ნარკოტიკული საშუალება -

,,დეზომორფინის“ დამზადების, შეძენისა და შენახვისთვის.

3. ამდენად, უსაფუძვლოა კასატორის მოთხოვნა „ნარკოტიკული დანაშაულის

წინააღმდეგ ბრძოლის შესახებ“ საქართველოს კანონის საფუძველზე

ჩამორთმეული უფლებების აღდგენის შესახებ, ვინაიდან საქართველოს

საკონსტიტუციო სასამართლოს ზემოაღნიშნული გადაწყვეტილება არ

ეხება ,,ნარკოტიკული დანაშაულის წინააღმდეგ ბრძოლის შესახებ“

საქართველოს კანონით განსაზღვრული უფლებების ჩამორთმევის

კონსტიტუციურობის საკითხს.
 

4. ზემოაღნიშნულიდან გამომდინარე, საკასაციო პალატას მიაჩნია, რომ

გასაჩივრებული განაჩენი კანონიერია და უნდა დარჩეს უცვლელად.

ს ა რ ე ზ ო ლ უ ც ი ო ნ ა წ ი ლ ი:

საკასაციო პალატამ იხელმძღვანელა საქართველოს სსსკ-ის 307-ე მუხლის 1-ლი

ნაწილის „დ“ ქვეპუნქტით, 314-ე მუხლით და

დ ა ა დ გ ი ნ ა:

1. მსჯავრდებულ ე---–--- ყ-----–---–-ს საკასაციო საჩივარი არ დაკმაყოფილდეს.

2. ქუთაისის სააპელაციო სასამართლოს სისხლის სამართლის საქმეთა

პალატის 2018 წლის 31 იანვრის განაჩენი დარჩეს უცვლელად.

3. განაჩენი საბოლოოა და არ საჩივრდება.

თავმჯდომარე პ. სილაგაძე

მოსამართლეები: პ. ქათამაძე

გ. შავლიაშვილი


